
Teänjooǥǥ luõss-šeeʹllemǩiõld viõʹǩǩe tuõđeʹld možât 10.6. 
  
Teänjooǥǥ čäccõõzz ärvvtõllum luõss-šeeʹllemǩiõlddi viõʹǩǩešõddmõõžž äiʹǧǧtaull lij täʹrǩsmõõvvâm. 
Eeʹttiǩ-kååʹdd nuʹbb ǩiõttʼtõõllmõš ääʹššest lij mââibaarǥ 7.6., da jõs lääʹǩǩčuäjtõs priimât, presideʹntt 
raʹvvai lääʹjj 10.6. Luõss-šeeʹllemǩiõld šõõddči viõʹǩǩe tâʹlles. 
  
Mädd- da meäʹcctäälministeria 1.6. õlmstâʹttem teâđtõõzzâst kueʹllšeeʹllemǩiõld viõʹǩǩepuättmõʹšše 
ärvvtõʹlleš mââibaarǥ 7.6. Ǩiõlddi mâŋŋnummuš puätt täʹst aʹrvvõõzzâst viâltʼtem, teeknlaž muttsin 
viõʹǩǩesättmõõžž tuejjeem vueiʹtlviʹžžen.  
   
’’Håʹt-i luõss-šeeʹllemǩiõld ij võl leäkku viõʹǩǩepuättam, tuäivam, što Teänast jeät šeellči kueʹl. Ååʹn lij Teän 
kueʹllšiiʹllʼjin pueʹrr vueiʹtlvažvuõtt čuäʹjted jiijjâs vasttõõzzlažvuõđ da suõjjled luõssnaaʹlid kueʹđeeʹl 
šeeʹllemneävvaid riddu’’, särnn mädd- da meäʹcctäälminister Antti Kurvinen. 
  
Luõss-šeellmõš lij samai hääitlaž ååʹn ǩieʹzz aalǥâst, ǥu joʹǩǩe käggâʹtte luõssnääʹl jällʼjummuž beäʹlnn pukin 
ärvvsummuž luõzz. Täi šuurmõõzzi meiʹnnluõzzi šeäʹšttem lij samai vääžnai luõssnaaʹli jällʼjummša. 
 
Lââʹssteâđaid mädd- da meäʹcctäälministeriast: 
Vesa Ruusila, luâttskååttrdemtäällduumšeǩ, teʹl. 02951 62051, vesa.ruusila(at)gov.fi 
Tapio Hakaste, saǥstõõli veʹrǧǧneǩ, teʹl. 02951 62152, tapio.hakaste(at)gov.fi 


